Hysbysiad LINC y Gogledd ac iBAWB ar gyfer Staff Llyfrgell V2 14.11.10 CH


At Staff Llyfrgell LINC, 

Mae’r ddogfen yma yn cynnwys gwybodaeth bwysig am LINC y Gogledd, llyfrgell.cymru, a phrosiectau sydd wedi bod yn cael eu cynnal i wella gwasanaethau llyfrgell yn ardal Gogledd Cymru. Gan hynny mae’n bwysig eich bod yn ei darllen, ac yn cadw copi er mwyn cyfeirio ato yn y dyfodol.   

Mae gwefannau LINC y Gogledd ac iBAWB yn fyw ar llyfrgell.cymru erbyn hyn. 
LINC - http://llyfrgell.cymru.org/lincygogledd/ neu 
http://llyfrgell.cymru.org/lincygogledd/

iBAWB - http://llyfrgell.cymru.org/ibawb/ (gwefan amlieithog)

Mae ochr delio-â-chwsmeriaid tudalennau LINC yn rhestru partneriaid LINC, eu darpariaethau gwasanaeth, daliannau, casgliadau, dolenni i gatalogau, a mwy o wybodaeth berthnasol. Mae iBAWB hefyd yn cynnig gwybodaeth am lyfrgelloedd awdurdod, megis defnydd o’r rhyngrwyd a darpariaethau. Mae’n safle mwy elfennol na LINC y Gogledd oherwydd ei natur amlieithog. A fyddech gystal ag ymgyfarwyddo â gwe-dalennau LINC ac iBAWB. Am fwy o wybodaeth, gweler y cyflwyniadau sydd ar gael yn yr arweinlyfr staff.
Mae dolen yr arweinlyfr staff ar llyfrgell.cymru, hefyd yn darparu gwybodaeth hanfodol ynghylch gweithdrefnau gweithredol LINC, canllawiau, cwestiynau a holir a llawer mwy. A allai’r staff i gyd edrych dros y dogfennau LINC a lanlwythwyd i’r arweinlyfr staff, gan y byddant yn esbonio LINC. Fe allai fod yn fuddiol printio copi o’r dogfennau sy’n berthnasol i’ch llyfrgell. Er mwyn cael gafael ar yr arweinlyfr staff, defnyddiwch yr enw defnyddiwr a’r cyfrinair a nodir isod.  

Enw defnyddiwr = librarywalesorg   Cyfrinair = 01staff 

Pan fyddwch wedi arwyddo i mewn i arweinlyfr staff llyfrgell.cymru arweinlyfr staff, cliciwch ar ‘Eich Ardal’, yna cliciwch ar ‘Gogledd Cymru’ er mwyn cael gafael ar opsiynau LINC ac iBAWB. (Ceir mwy o wybodaeth am ddatblygiad darllenwyr, marchnata, technoleg a nifer o bynciau eraill yn arweinlyfr llyfrgell.cymru.) 

Pwyntiau amlwg:
1. Mae yna ffurflen ymuno â llyfrgell gyffredinol ar gael ar iBAWB. Bydd y ffurflen ymuno ym mhriod iaith pwy bynnag sy’n gwneud cais am aelodaeth, er y bydd ffurflenni wedi’u hysgrifennu mewn ieithoedd tramor yn cynnwys y cyfieithiad Saesneg ar gyfer enw, cyfeiriad ayb. 
2. Pe hoffech chwilio am iBAWB, dylech ei roi ym mheiriant chwilio Google fel ibawb neu iBAWB. A fyddech gystal â sôn am hyn wrth ddefnyddwyr eich llyfrgell.

3. Mae chwiliadau Cat Cymru yn llawer cyflymach erbyn hyn. Am amryw o resymau technegol, nid yw Cat Cymru yn chwilio catalogau Prifysgol Glyndŵr, Coleg Llandrillo, na Choleg Glannau Dyfrdwy ar hyn o bryd. A fyddech gystal â gwirio catalogau’r partneriaid hyn yn uniongyrchol. Gallwch fynd iddynt trwy ddolenni ar we-dalennau partneriaid LINC. A fyddech gystal ag esbonio i gwsmeriaid fod Cat Cymru yng nghyfnod BETA, felly fe ellid dod ar draws problemau, er y byddant yn cael eu cywiro. Bydd tîm TG yn cynnal yr holl we-ddolennau ar llyfrgell.cymru. Os dewch ar draws unrhyw ddolennau sydd wedi darfod, a fyddech gystal â rhoi gwybod i’r tîm trwy ddefnyddio’r ddolen ‘Cysylltu â Ni’ ar wefan llyfrgell.cymru. Ac os yn bosib, anogwch ddefnyddwyr i wneud yr un peth!
4. Yn sgil cynwysiadau ac ehangiadau’r bartneriaeth, mae dogfennau’r arweinlyfr yn dueddol o newid yn aml, yn enwedig wrth i’r cynllun gasglu momentwm. Fe’ch hysbysir am unrhyw newidiadau sy’n digwydd a dylai’r fersiynau diweddaraf gael eu hanfon atoch unwaith y byddant ar gael. Hefyd, bydd newidiadau yn cael eu lanlwytho i’r arweinlyfr staff.


5. Noder fod rhai o’r dogfennau ar dudalennau LINC yr arweinlyfr staff yn bartner- benodol. Mae’r dogfennau yn cynnwys, ond heb gael eu cyfyngu i:   
i. Cyfyngiadau benthyca partneriaid, cyfnodau benthyca, adnewyddiadau, a gweithdrefnau ymuno 

ii. Cwestiynau a holir yn aml ar gyfer LINC a Cat Cymru 

iii. Cadwyn gyfathrebu LINC – sut bydd gwybodaeth yn cael ei rhannu, pwy y dylech fynd atynt gydag ymholiadau, pryderon, awgrymiadau, ayb  
iv. Rhestrau cyswllt – Penaethiaid Gwasanaethau, cynrychiolwyr partneriaid LINC a gwirfoddolwyr gwe, llyfrgelloedd LINC, ayb   

v. Llifsiartiau deiliaid cardiau – pob cam o’r broses o ddefnyddwyr yn archebu llyfr, at ddychwelyd yr eitem i’r llyfrgell fenthyca  
vi. Canllawiau benthyca a dychwelyd
vii. Llifsiartiau cyflenwi eitemau – dangos y ffordd gyflymaf i chi anfon eitemau at lyfrgelloedd LINC (printir 2 ddiwrnod i bob tudalen); bydd hefyd angen i chi brintio allwedd y llifsiart gyflenwi
viii. Cyflwyniadau hyfforddi – LINC, iBAWB, a chwis hyfforddi (bydd popeth yn ddefnyddiol; mae’r cwis yn cynnwys gwybodaeth hanfodol)
ix. Archebu gwasanaeth cyflenwi – llwybrau faniau partneriaid (oherwydd newidiadau arfaethedig, nid yw’r rhain ar gael eto)

x. Rhwydweithiau cyflenwi – y mecanwaith cyflenwi ledled Gogledd Cymru
6. Ar hyn o bryd mae’r bartneriaeth LINC yn gweithredu o dan rwydwaith Rhif 8, dyddiedig Mehefin 2010. Mae Rhwydwaith 8 yn ymddangos o dan “Rhwydweithiau Blaenorol – Pob Rhwydwaith” yn yr arweinlyfr staff, wrth i fersiynau newydd gymryd eu lle cyn bo hir, yn sgil:
i. Llyfrgelloedd GIG yn cymryd rhan mewn peilot chwe mis ym mhartneriaeth LINC 
ii. Colegau’n uno
iii. Rydym hefyd wrthi yn edrych ar opsiynau posib i gysylltu Gogledd a Chanolbarth Cymru, er mai newydd ddechrau mae hyn, a dim byd yn bendant eto 
Byddwch yn cael gwybod pan fydd hyn yn digwydd a bydd y fersiynau wedi’u diweddaru yn cael eu hanfon atoch cyn gynted ag y byddant ar gael. Noder nad yw’r ddolen Conwy/Sir Ddinbych a ddangosir ar Ddydd Mercher yn Rhwydwaith 8 yn ddilys mwyach.
7. Bwriad yr arweinlyfr staff yw gwneud eich swyddi chi’n haws. Gellir lanlwytho dogfennau a allai fod o ddefnydd i’ch llyfrgell, awdurdod llyfrgell, neu LINC, i’r  arweinlyfr staff. Anfonwch unrhyw ddogfennau yr ydych eisiau/angen eu cynnwys ataf redclaudia77@yahoo.co.uk erbyn yr 23ain o Ragfyr 2010, gan y bydd angen i mi lunio map o’r safle a’u rhoi mewn categorïau. Gweler isod am enghreifftiau o’r diwyg y dylech gadw’r dogfennau i’w lanlwytho ynddo: 
i. Perthnasol i LINC 

a. Cwestiynau a Holir yn Aml LINC sy’n delio gyda Staff V3 26.10.10 CH 

b. Tablau Cyfyngu Partneriaid LINC V1 23.3.09 CH 

ii. Perthnasol i ddau neu fwy o bartneriaid LINC
a. (Pa ddogfen yw) Prifysgol Bangor Prifysgol Glyndŵr V(1,2,3) dyddiad llythrennau
b. (Pa ddogfen yw) Llyfrgelloedd TalNet V(1,2,3) dyddiad llythrennau
iii. Awdurdod/partner Benodol (LINC a heb fod yn gysylltiedig â LINC) 
a. Llifsiart Cyflenwi Conwy – Dydd Llun V3 15.9.10 CH

b. Gweithdrefnau LINC Prifysgol Bangor V1 23.5.09 CH

iv. Llyfrgell Benodol (LINC a heb fod yn gysylltiedig â LINC)
a. (Pa ddogfen yw) Bae Colwyn V(1,2,3) dyddiad llythrennau 
v. Sicrhewch eich bod yn cynnwys pennawd yn nodi enw’r ddogfen (gweler pen pob tudalen yn y ddogfen yma er enghraifft)   
vi. Cofiwch rifo’r tudalennau 
8. Roedd yn hanfodol i dudalennau LINC fynd yn fyw, felly fe allech sylwi ar anghysondebau yn y testun, sillafu, neu’r ramadeg ar y tudalennau LINC sy’n delio â staff. Mae hyn am nad yw’r tudalennau wedi cael eu golygu’n llawn eto; maent yn waith yn yr arfaeth a byddant yn cael eu gloywi a’u gwella yn ystod y misoedd nesaf. Yn yr un modd, wrth i fwy o ddogfennau gael eu lanlwytho ar y tudalennau sy’n delio â staff llyfrgelloedd LINC, bydd angen catagoreiddio ymhellach, felly fe allai dogfennau symud o gwmpas er mwyn cynnwys y wybodaeth a roddir.      
9. Os bydd gwybodaeth partneriaid yn newid, er enghraifft, darpariaethau pellach, adnoddau electronig, casgliadau, cyfyngiadau, manylion staff, eyb, dylech gysylltu â’ch gwirfoddolwr gwefan partner LINC i sicrhau fod y newidiadau hyn yn cael eu cynnwys ar we-dalennau sy’n delio â chwsmeriaid a/neu staff LINC ac iBAWB. Dylai’r gwirfoddolwyr gwe-dalen yn eu tro gysylltu â’r aelod staff priodol. 
10. Bydd fersiynau Cymraeg tudalennau staff LINC yn cael eu lanlwytho cyn gynted â phosib. 

11. Mae angen ymdrech ar y cyd gan bob aelod o staff o ran hyrwyddo gwasanaethau llyfrgell. Dylech fod wedi derbyn defnyddiau marchnata a hyrwyddo LINC. Bydd y defnyddiau hyrwyddol iBAWB yn cael eu dosbarthu yn fuan. Byddai’n wych pe gallai gymaint o staff ag sy’n fodlon fynd â 10 taflen LINC i lefydd y maent yn ymweld â nhw – er enghraifft, canolfannau chwarae plant, meddygfeydd, siopau lleol, siopau papur, swyddfeydd post, eglwysi, ac ati. O brofiad, mae llawer o lefydd yn fodlon arddangos taflenni, dim ond gofyn sydd eisiau. Byddai’n fuddiol dros ben ar gyfer y dyfodol pe bai nodyn yn cael ei wneud o’r llefydd y cymerwyd taflenni ohonynt. Gallech bob amser fynd â mwy os oes mynd arnynt! Yn yr un modd, gyda defnyddiau iBAWB – os gwyddoch am fusnes lleol neu wasanaeth sy’n eiddo i/yn cyflogi trigolion tramor, cofiwch fynd â rhai yno os ydych yn pasio. Mae’n siŵr y byddwch yn rhedeg allan o’r defnyddiau hyrwyddol iBAWB a LINC, gan fod yna 87 o lyfrgelloedd ym mhartneriaeth LINC erbyn hyn, a’r ffaith eich bod i gyd yn eiddgar i’w dosbarthu! Mae yna fersiynau lawrlwythadwy ar gael i’w printio ar ochr delio-â-chwsmeriaid LINC llyfrgell.cymru (wrth edrych ar y wefan byddwch yn gweld pam eu bod wedi eu lleoli ar ochr y cwsmeriaid). Chi fydd yn gyfrifol am brintio mwy o ddefnyddiau hyrwyddo pan fydd eich llyfrgell yn rhedeg allan ohonynt.
12. Mae yna bob amser le i wella, yn enwedig oherwydd natur y prosiectau a’r ffaith eu bod yn gymharol newydd. Mae’r bartneriaeth yn wastad yn agored i awgrymiadau, boed nhw’n rhai gweithredol, yn syniadau, yn anghenion, yn wybodaeth ar gyfer y wefan, ayb. Os oes gan unrhyw aelod o staff unrhyw gwestiynau, syniadau neu broblemau, ymgynghorwch â’r ddogfen a’r taflenni cyswllt cyfathrebu, a chysylltwch â’r aelod o staff priodol neu gyda mi trwy ebostio redclaudia77@yahoo.co.uk.

13. Yn olaf, mae gwasanaethau cyhoeddus yn wynebu amser anodd ar hyn o bryd ac mae pawb yn gwybod fod llyfrgelloedd yn chwarae rôl bwysig mewn cymdeithas. Mae llwyddiant cynlluniau LINC ac iBAWB, llyfrgell.cymru, a llyfrgelloedd yn gyffredinol, yn dibynnu i raddau helaeth ar staff llyfrgell rheng flaen yn hyrwyddo gwasanaethau llyfrgell i’n defnyddwyr ac eraill. Soniwch wrth bobl am yr hyn sydd gan lyfrgelloedd i’w gynnig, boed hynny yn eich llyfrgell neu, i’r rheiny ohonoch nad ydynt yn swil, tra’n ciwio mewn siopau, mewn bwytai lleol, yn yr ysgol, ble bynnag sy’n bosib! Mae newyddion yn teithio’n gyflym ar lafar.  
Diolch yn fawr,
Claudia Howard

Claudia Howard MA, MA (Dip), BA

Swyddog Prosiect LINC y Gogledd 

Ebost: redclaudia77@yahoo.co.uk
Rhif ffôn: 07810 860342

